
Til kommunane i Hordaland

Oppsummering av tilbakemeldingar frå kommunane på innsamling av bilvrak

19 av 33 kommunar har gitt tilbakemelding på korleis meldingar om eller 
observasjonar av bilvrak på veg eller i naturen handsamast i deira kommune, og dei 
fleste har klare prosedyrar.

Oppfølging frå 2011
Som ei oppfølging av tilsvarande aksjon i 2011 gjekk vi i februar i år ut med ein oppmoding 
om kartlegging av handsaming av bilvrak og forsøplingssaker i kommunane. Totalt 19 
kommunar har gitt ei tilbakemelding, og dei fleste har klare prosedyrar på korleis meldingar 
om eller observasjonar av bilvrak på veg eller i naturen skal handsamast. 

Prioritert område i kommunane
Fleire kommunar melder at forsøpling og fjerning av bilvrak er eit prioritert område, og 
mange har tett samarbeid med politiet. Forureiningslova §§ 28 og 37 og vegtrafikklova § 37 
vert brukt der det er naudsynt. 

BIR-prosjekt om forsøpling
Seks kommunar tek del i BIR sitt toårige prosjekt om tilsyn og oppfølging av 
forsøplingssaker. Her er det brukt flyfoto for å kartleggje aktuelle stader, og det er utarbeida 
retningslinjer for korleis forureinings- og forsøplingssaker skal handsamast. 
  
Tilbakemeldingane vert tekne til orientering
Fylkesmannen tek tilbakemeldingane til orientering, og takkar for tilbakemeldingane frå dei 
19 kommunane. Vi minner samstundes om informasjon om oppfølging av forsøplingssaker på 
www.miljokommune.no. 

Med helsing

Kjell Kvingedal Mari Katrine Berg
miljøvernsjef overingeniør

